
ⴰⵖⵓⵔⵉ ⵏ ⵡⴰⵣⵣⴰⵏⵏ 

ⵏⴽⴽⵯⵏⵉ ⴰⵣⵣⴰⵏⵏ, 

• ⵜⵉⵎⴷⵔⴰⵡⵉⵏ ⴷ ⵉⵎⴷⵔⴰⵡⵏ ⴳ ⵉⵎⵛⴰⵡⴰⵕⵏ ⵏⵏⴰ ⵉⵙⵏⵎⴰⵍⴰ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ 

ⵓⴼⴳⴰⵏ ⴳ ⵜⵎⵏⴰⴹⵉⵏ ⵜⵉⵎⵢⴰⵏⴰⵡⵉⵏ ⵏ ⵜⴳⵍⴷⵉⵜ; 

• ⴰⵔ ⵏⵙⵡⴰⵍⴰ ⴰⵖⵓⵔⵉ ⴰⴷ ⴰⴳⵔⴰⵡⴰⵏ ⵙ ⵢⵉⵙⵎ ⵏ ⵡⴰⵣⵣⴰⵏⵏ ⵏ ⵍⵎⵖⵔⵉⴱ : 

 

ⴳ ⵙⵉⵏ ⴷ ⵎⵔⴰⵡ ⵏ ⵉⵎⵛⴰⵡⴰⵕⵏ ⵉⵏⵎⵏⴰⴹⵏ (ⴱⵕⴰⵢⵕ 2023 - ⴱⵕⴰⵢⵕ 2024) ⴷ ⵓⵎⵛⴰⵡⴰⵕ ⴰⵏⴰⵎⵓⵔ ⴳ 

ⵕⵕⴱⴰⵟ (ⵢⵓⵏⵢⵓ 2025), ⵏⵡⵏⵏⵉ ⵅⴼ ⵉⵎⵏⴰⴷⵏ ⵏⵏⵖ, ⵏⵙⵉⵡⵍ ⵅⴼ ⵜⵉⵍⴰⵡⵜ ⵏⵏⵖ, ⴷ ⵅⴼ ⵜⵏⵥⴰⵕ ⵏⵏⴰ ⵏⵜⵜⵎⵏⴰⵍⴰ. 

ⴰⵙⵙ ⴰ, ⵏⵙⵙⵓⵍⵉ ⵉⵎⵙⵍⵉⵜⵏ ⵏⵏⵖ ⴰⴼⴰⴷ ⴰⴷ ⵏⵙⵡⴰⵍⴰ ⴰⵖⵓⵔⵉ ⴰⴷ, ⵏⵓⵎⵏ, ⵏⴰⵎⵥ ⴳ ⵓⵣⵔⴼ ⵏⵏⵖ ⴰⴷ ⵙⵔⵏⵖ 

ⵉⵜⵜⵓⵙⵍⵍⴰ, ⴷ ⴰⴷ ⵉⵜⵜⵓⵡⵇⵇⴰⵔ ⵡⴰⴷⴷⵓⵔ ⵏⵏⵖ ⴷ ⵜⵏⴰⴼⵓⵜ ⵏⵏⵖ ⵜⴰⵎⵓⴼⴰⵢⵜ. 

ⵏⴽⴽⵯⵏⵉ ⴰⵣⵣⴰⵏⵏ, ⵏⵔⴰ 

❖ ⴰⵣⵔⴼ ⴳ ⵜⴷⵔⴰⵡⵜ 

ⴰⴷ ⵖⵓⵔⵏⵖ ⵢⵉⵍⵉ ⵓⵣⵔⴼ ⵉⵙⵎⴷⵏ ⴳ ⵜⴷⵔⴰⵡⵜ ⴳ ⴰⴽⴽⵯ ⵎⴰⴷ ⵙⵔⵏⵖ ⵉⵥⵍⵉⵏ : 

ⴰⴷ ⴱⴷⴷⴰ ⵉⵜⵜⵡⴰⵙⵍⵍⴰ  ⵉⵎⵙⵍⵉ ⵏⵏⵖ, ⴷ ⴰⴷ ⴹⵎⵏⵏ ⵉⵙⵍⴳⵏⵏ ⴰⵣⵔⴼ ⵏⵏⵖ ⴳ ⵜⴷⵔⴰⵡⵜ ; 

ⵏⵓⵎⵏ ⵎⴰⵙ ⴷ ⵜⴰⵡⵙⵙⵏⴰ ⵏ ⵡⴰⵣⵣⴰⵏ ⵙ ⵉⵣⵔⴼⴰⵏ ⵏⵏⵙ ⵔⴰⴷ ⵜ ⵜⵙⵣⵎⵔ ⴰⴷ ⵜⵏ ⵉⴼⵔⴳ ⵉⵎⵣⴰⵖ ⴼⵍⵍⴰⵙⵏ. 

❖ ⴰⵣⵔⴼ ⴳ ⵓⵙⵙⵍⵎⴷ 

ⴰⵔ ⵏⵜⵜⵙⴷⴷⵉⴷ ⵎⴰⵙ ⵉⴳⴰ ⵓⵙⵙⵍⵎⴷ ⴰⵙⵉⵣⵡⵔ 

ⵏⵔⴰ ⴰⵙⵙⵍⵎⴷ ⵉⵖⵓⴷⴰⵏ ⴷ ⵉⵚⴰⵃⴰⵏ ⵉ ⴰⴽⴽⵯ ⴰⵣⵣⴰⵏⵏ, ⴱⵍⴰ ⴰⵙⵏⵓⵃⵢⵓ, ⵉⵎⴽⵏⵏⴰ ⴰⴽⴽⵯ ⴳⴰⵏⵜ ⵜⵎⵙⵓⵜⴰⵍ ⵏⵏⵙⵏ 

ⵏⵖ ⵜⵉⵥⴹⴰⵕⵉⵏ ⵏⵏⵙⵏ ; 

ⴰⴷ ⵜⴻⵜⵜⵓⵙⵉⴷⴼ ⵜⵓⵙⵙⵏⴰ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵉⵖⴰⵡⴰⵙⵏ ⵉⵏⵎⵍⴰⵏⵏ, ⴰⵎ ⵜⴰⵏⴳⴰ ⵏ ⵓⵙⵍⵎⴷ ⵉⴱⴷⴷⵏ ⵙ 

ⵉⵅⴼ ⵏⵏⵙ, ⵉⵣⵣⵓⴳⵣⵏ ⵜⵉⵏⴷⵉⵜⵉⵏ ⴷ ⵉⵙⴷⵓⵙⵏ ⴰⴼⵔⴰⴽ. 

❖ ⴰⵣⵔⴼ ⴳ ⵜⴷⵓⵙⵉ 

ⴰⴼⵔⴰⴳ ⵏ ⵓⵣⵔⴼ ⵏⵏⵖ ⴳ ⵜⴷⵓⵙⵉ ⵙⴳ ⵜⴼⵔⴽⵜ ⵏ ⴷⴰⵜ ⵜⵍⴰⵍⵉⵜ, ⵙ ⵜⴳⴳⴰⵥⵜ ⵏ ⵜⵎⴰⵔⴰⵡⵉⵏ, ⴷⴼⴼⵉⵔ ⵎⴽⴰ 

ⵙ ⵓⵙⵓⵊⴷ ⵏ ⵜⴳⴳⴰⵥⵜ ⵜⴰⵙⵏⵉⵊⵊⵉⵜ ⴷ ⵢⵓⵙⴰⵏ ⵉ ⵡⴰⵣⵣⴰⵏⵏ ⵉ ⵜⵙⵔⵉ ⵜⴰⴷⵓⵙⴰⵏⵜ ⴷ ⵜⵎⴰⵍⵣⴰⵢⵜ. 

❖ ⴰⵣⵔⴼ ⴳ ⵓⴼⵔⴰⴳ 

ⴰⴷ ⵉⵜⵜⵓⵡⵇⵇⴰⵔ ⵡⴰⴷⴷⵓⵔ ⵏⵏⵖ, ⴷ ⴰⴷ ⵉⵜⵜⵡⴰⵙⴽⴰⵔ ⵙ ⵜⴱⵖⵓⵔⵜ ⵏⵏⵖ ⵜⴰⵎⵓⴼⴰⵢⵜ ⴳ ⴰⴽⴽⵯ ⵜⵖⵜⴰⵙⵉⵏ ⵏⵏⴰ 

ⵙⵔⵏⵖ ⵉⵥⵍⵉⵏ ⵜⴰⵣⵔⴼⵜ ⴰⵖ ⵉⵜⵜⴼⵔⴰⴳⵏ ⵙⴳ ⴰⴽⴽⵯ ⵜⴰⵍⵖⵉⵡⵉⵏ ⵏ ⵜⴽⵕⴹⵉ ⴷ ⵓⵡⵏⵓⵍ, ⴳ ⵓⵙⴰⵢⵔⴰⵔ ⴰⵎⴰⵜⴰⵢ ⴷ 

ⴳ ⵜⵡⵊⴰ ; 

ⴰⵔ ⵏⵜⵜⵙⴷⴷⵉⴷ ⵅⴼ ⵓⵙⵖⵓⵏ ⵏ ⵓⵙⵙⴼⵍⴷ ⵙⵔⵏⵖ ⴽⵓ ⴰⵙⵙ ⵙ ⵓⵡⵇⵇⵔ ⴷ ⵜⵎⴰⴳⵍⴰⵢⵜ. 

❖ ⴰⵣⵔⴼ ⴳ ⵡⵓⵔⴰⵔ ⴷ ⵜⵙⵔⵉ ⵜⴰⵎⴰⵍⵣⴰⵢⵜ 

ⵓⵔⴰⵔ ⴷ ⴰⴼⵔⴷⵉⵙ ⴰⴷⵙⵍⴰⵏ ⵙⴳ ⵜⵎⵥⵉ ⵏⵏⵖ ; 

ⵏⵙⵙⵓⵜⵔ ⴰⵙⴽⴰⵔ ⵏ ⵉⵙⴰⵢⵔⴰⵔⵏ ⵉⵏⴼⵔⵓⵜⵏ ⴷ ⵉⵎⵙⴰⵙⴰⵏ ⵉ ⵡⵓⵔⴰⵔ ⴷ ⵜⵓⵎⵔⵜ ⴷ ⵓⵎⵢⴰⵖ ⴷ ⵜⵙⵔⵉ. 



❖ ⴰⵣⵔⴼ ⴳ ⵓⵡⵏⵏⵉ 

ⵉ ⴽⵓ ⴰⵣⵣⴰⵏ ⴰⵣⵔⴼ ⴳ ⵓⵡⵏⵏⵉ , ⵎⴽⵏⵏⴰ ⴰⴽⴽⵯ ⴳⴰⵏⵜ ⵜⵎⵙⵓⵜⴰⵍ ⵏⵏⵙ, ⵉⵅⵚⵚⴰ ⴰⴷ ⵉⵜⵜⵓⵡⵇⵇⴰⵔ ⵉⵎⵙⵍⵉ 

ⵏⵏⵙ, ⵏⵙⴷⴷⵉⴷ ⵅⴼ ⵡⴰⴷⴷⵓⵔ ⵏ ⵜⵓⵜⵍⴰⵢⵜ ⵏ ⵓⵙⵉⵍⴼ, ⴷ ⵜⵏⴼⵔⵓⵜ ⵏ ⵜⵉⵍⵉⵜ ⵏ ⵉⵎⵙⵙⵓⵖⵍⵏ. 

❖ ⴰⵣⵔⴼ ⴳ ⵢⵉⵙⴽⵉⵍ ⴷ ⵡⴰⵔ ⴰⵙⵏⵓⵃⵢⵓ 

ⴰⵔ ⵏⵜⵜⵙⴷⴷⵉⴷ ⵅⴼ ⵓⵙⵖⵓⵏ ⵏ ⵜⴳⴳⴰⵥⵜ ⵙ ⵡⴰⵣⵣⴰⵏⵏ ⴳ ⵉⵙⵓⵔⵙⵏ ⵎⵎⵔⵏⵉⵏ, ⵙⴳ ⵉⴷ ⴱⵓ ⵓⵎⵎⵓⵄⴹⵕ, ⵏⵖ 

ⵉⵎⵣⵡⴰⴳⵏ, ⵏⵖ ⵓⵏⴳⵉⵙⵏ ⵏ ⵜⴽⵕⴹⵉ, ⴷ ⴰⴷ ⵖⵓⵔⵙⵏ ⵢⵉⵍⵉ ⵓⴼⵔⴰⴳ ⵉⵥⵍⵉⵏ, ⴳ ⵓⴳⵏⵙⵓ ⵏ ⵜⵡⵊⴰ ⴷ ⵡⴰⵎⵓⵏ, ⴱⵍⴰ ⴽⵔⴰ 

ⵏ ⵓⵙⵏⵓⵃⵢⵓ. 

❖ ⴰⵙⵔⵙ ⵏ ⵉⵥⵟⵟⴰⵜⵏ ⵏ ⵜⵎⵥⵉ 

ⵍⴰ ⵏⵙⵙⵓⵎⵓⵔ ⴰⵙⵔⵙ ⵏ ⵉⵥⵟⵟⴰⵜⵏ ⵏ ⵜⵎⵥⵉ ⴳ ⴰⴽⴽⵯ ⵜⵎⵏⴰⴹⵉⵏ ⵏ ⵍⵎⵖⵔⵉⴱ, ⵉⵙⵣⵎⵔⵏ ⵉ ⵡⴰⵣⵣⴰⵏⵏ ⴰⴷ 

ⵜⵜⵎⵏⴰⵇⵇⴰⵔⵏ, ⵎⵢⴰⵖⵏ, ⵡⵏⵏⵉⵏ ⵅⴼ ⵉⵎⵏⴰⴷⵏ ⵏⵏⵙⵏ ⵙ ⵜⴷⵔⴼⵉ, ⴳ ⵓⵙⴰⵜⵉ ⴰⵎⵔⵙⴰⵍ ⵉⵜⵜⵡⵇⵇⴰⵔⵏ ⵉⵣⵔⴼⴰⵏ ⵏⵏⵙⵏ. 

ⵍⴰ ⵏⵜⵜⵡⵏⵏⵉ ⵅⴼ ⵜⵉⵔⴰⵜ ⵏⵏⵖ ⴰⴷ ⵉⵖⴰⵎⴰ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⴰⵎⴷⵔⴰⵡ ⴰⵎⵏⵏⴰⵍ ⵏⵏⵖ 

ⴳ ⵓⵙⴰⴽⴰ ⴰⴷ. 

ⵏⴽⴽⵯⵏⵉ ⴰⵣⵣⴰⵏⵏ, 

ⵏⵓⵎⵏ ⵎⴰⵙ ⴳⴰⵏ ⵉⵣⵔⴼⴰⵏ ⵏⵏⵖ ⵉⵣⵔⴼⴰⵏ ⵉⵏⴼⴳⴰⵏⵏ, ⵉⵅⵚⵚⴰ ⴰⴷ ⵜⴻⵜⵜⵓⵙⴷⵓⵙ ⵜⵎⵢⴰⴳⴰⵏⵜ ⵏⵏⵙⵏ ; 

ⵏⵙⵡⴰⵍⴰ ⴰⵖⵓⵔⵉ ⴰⴷ ⵉ ⴰⴽⴽⵯ ⵉⵎⵙⴽⴰⵔⵏ ⵉ ⵜⵏⴼⵔⵓⵜ ⵏ ⵉⵣⵔⴼⴰⵏ ⵏ ⵡⴰⵣⵣⴰⵏ. 

ⵉⵣⵔⴼⴰⵏ. ⵜⵉⴷⵔⴼⵉⵏ. ⵜⴰⵎⵢⴰⴳⴰⵏⵜ 

ⵉⵣⵔⴼⴰⵏ ⵏ ⵡⴰⵣⵣⴰⵏ. ⴰⵙⵓⵖⵏ. ⵉⵎⴰⵍ. 

 

 


